
Inngangur 

Lög um leikskóla 90/2008.  

5. grein, 2. msgr. Leikskólastjóri gerir rekstraraðila og sveitarstjórn grein fyrir starfsemi leikskóla í 

ársskýrslu.  

Ársskýrsla þessi er unnin af leikskólastjóra og starfsmönnum leikskólans og í henni eru upplýsingar um 

starfið í leikskólanum skólaárið 2021 – 2022. Markmið skýrslunnar er að gefa sem bestar upplýsingar um 

skólastarfið. Skýrslan er send til fræðslunefndar, foreldraráðs ásamt því að vera birt á heimasíðu 

leikskólans.  

Líðandi skólaár var litað af áframhaldandi takmörkunum og tilslökunum vegna Covid19. Foreldrum og 

öðrum utanaðkomandi var á tímabili lítið heimilit að koma inn í leikskólann nema brýna nauðsyn bæri til. 

Að því sögðu slapp skólastarf leikskólans mjög vel, því þegar smitin fóru að gera vart við sig þá urðu bæði 

börn og starfsfólk veik á svipuðum tíma. Flest allir viðburðir á vegum leikskóla og foreldrafélags féllu 

niður í vetur, en sumarhátíð leikskólans var haldin þann 16. júní og heppnaðist mjög vel í alla staði. 

Foreldraviðtöl voru haldin tvisvar sinnum yfir skólaárið í leikskólanum.  

Um leikskólann 

Sveitarfélagið Mýrdalshreppur á og rekur leikskólann Mánaland. Sveitarstjóri hefur yfirumsjón með 

rekstri hans fyrir hönd sveitarstjórnar og er hann næsti yfirmaður leikskólastjóra. Í ár var leikskólinn 

rekinn með tveimur deildum og er hann starfræktur í Vík. Hann er í sama húsnæði og grunnskólinn og 

íþróttahúsið.  

Leikskólinn starfar eftir gildum Heilsueflandi leikskóla en þeim er ætlað að styðja leikskólann í að vinna 

markvisst að heilsueflingu og gera hana að hluta af daglegu starfi leikskólans. Í Aðalnámskrá leikskóla frá 

2011 eru heilbrigði og velferð skilgreind sem einn af sex grunnþáttum menntunar sem leikskólar eiga að 

hafa að leiðarljósi og innleiða í öllu sínu starfi. Mikill samhljómur er með starfi Heilsueflandi leikskóla og 

grunnþættinum um heilbrigði og velferð. Heilsueflandi leikskóli leggur sérstaka áherslu á að vinna með 

átta lykilþætti sem tengjast skólastarfinu. Þeir eru eftirfarandi: hreyfing, matarræði, geðrækt, öryggi, 

tannheilsa, fjölskylda, nærsamfélag og starfsfólk.  

Skipulag 

Dagskipulagið er mismunandi eftir deildum. Grunnskipulagið er hins vegar það sama og er eftirfarandi: 

07:45 Leikskólinn opnar 

08:00 Morgunmatur 

08:30 Samvera 

09:00 Hópastarf/frjáls leikur/útivera 

11:20 Hádegismatur 

12:00 Hvíldarstund 

13:00 Hópastarf/frjáls leikur/útivera 

14:00 Síðdegishressing 

14:30 Frjáls leikur/útivera 

16:15 Leikskólinn lokar 

Barnahópurinn 

Leikskólinn er opinn frá 07:45 – 16:15 alla virka daga og geta foreldrar keypt tíma sem er á bilinu 4 – 8,5 

dvalarstundir á dag fyrir barnið sitt. 1. júní voru 27 börn í leikskólanum, 16 drengir og 11 stúlkur og 

skiptist á eftirfarandi hátt: 

 2 börn fædd árið 2016 

 7 börn fædd árið 2017 

 6 börn fædd árið 2018 

 7 börn fædd árið 2019  

 5 börn fædd árið 2020 

Dvalarstundir barna í leikskólanum voru alls 215,5 á dag eða að meðaltali 7,98 á hvert barn. Dvalargildi 

leikskólans voru 296.45 þann 1. júní. 6 börn voru í vistun í 8,5 tíma á dag, 6 börn voru í vistun í 8 klst og 

15 mínútur. 13 börn voru í 8 tíma vistun og 2 börn voru í minna en 8 tíma vistun.  

Tvítyngi spilar stórt hlutverk í barnahóp leikskólans og eru 11 börn tvítyngd og 16 íslensk. Flest tvítyngdu 

börnin tala pólsku.  

Starfsmenn 

1. maí voru starfsmenn leikskólans 10 talsins með leikskólastjóra og ræstingu. Allir starfsmenn 

leikskólans eru í 100% starfshlutfalli nema einn starfsmaður sem er í 75% stöðugildi og ræstingin er í 50% 

starfshlutfalli.  

Auk leikskólastjóra er aðeins einn annar fagmenntaður leikskólakennari í heilu stöðugildi. Einnig starfa 

við leikskólann 2 háskólamenntaðir starfsmenn sem eru með menntun á sviði kennslufræða. Einn 

menntaður leikskólaliði starfar við leikskólann og einn starfsmaður stundar nám í 

leikskólakennarafræðum við Háskóla Íslands. 3 starfsmenn við leikskólann hafa lokið stúdentsprófi. 

Áætluð starfsmanna þörf næsta vetur á deild, miðað við þær upplýsingar sem ég hef núna er um 12 

stöðugildi. 

Leikskólastjóri kom tilbaka úr fæðingarorlofi eftir sumarleyfi og annar starfsmaður kom tilbaka úr 

fæðingarorlofi í mars.  

Mikið var um veikindi eftir áramót, bæði vegna Covid19 og annarra umgangspesta, en misjafnt var 

hversu lengi í einu þessi veikindi vörðu. Þá áttu starfsmenn einnig vinnustyttingu sem þurfti að taka út. 

Þrátt fyrir veikindi og vinnustyttingu gekk veturinn með eindæmum vel.  

Frá fyrra skólaári, 2020 – 2021 hættu 6 starfsmenn í leikskólanum og komu 3 nýir í staðinn. Þetta hafði 

þó nokkuð að segja þar sem ekki var hægt að taka inn öll þau börn sem bíða á biðlistanum.  

Skipulagsdagar 
Dagsetning Lengd dags Hvað var gert Athugasemdir 

4. ágúst 2021 Heill dagur Vetrarstarfið skipulagt. 
Undirbúa fyrir komu 
barnanna. 
Starfsmannafundur.  

Starfsmannafundur og 
deildavinna, tiltekt og 
fl.  

13. ágúst 2021  Hálfur dagur Fyrirlestrar um 
málþroska og læsi og 
lestur. 
Fyrirlestur um 
árangursrík samskipti 
og 
vinnustaðarmenningu. 

Menntadagur leik – og 
grunnskóla á vegum 
Skólaþjónustunnar 

8. október 2021 Heill dagur Fyrir hádegi hlýddum 
við á fyrirlestur Hlínar 
Magnúsdóttur um 
fjölbreyttar 
kennsluaðferðir. Eftir 

Haustþing 
leikskólakennara á 
Suðurlandi 

hádegi var fyrirlestur 
Ingridar Kuhlman „Er 
gaman í vinnunni?“ 

3. janúar 2022  Heill dagur Leikskólaráðgjafi var 
með fyrirlestur um 
sérþarfir barna. 
Deildarfundir og 
starfsmannafundur 

Fundir og fyrirlestur um 
sérþarfir.  

11. apríl 2022 Heill dagur Aðalnámskrá leikskóla, 
farið dýpra í efnið. 
Teams fundur með 
leikskólaráðgjafa. 

Hluti starfsmanna var á 
Íslandi og hluti í 
námsferð í Brighton 

12. apríl 2022 Heill dagur Áframhaldandi vinna 
Tákn með tali. Teams 
fundur með 
leikskólaráðgjafa. 
Storytelling námskeið í 
Brighton. 

Hluti starfsmanna var á 
Íslandi og hluti í 
námsferð í Brighton 

13. apríl 2022 Heill dagur Áframhaldandi vinna 
með Tákn með tali. 
Dýpri vinna með 
Fræðslugátt MMS. 
Deildarfundir.  
Numicon námskeið í 
Brighton þar sem 
einnig var unnið með 
skapandi efnivið. 
Mindfulness námskeið.  

Hluti starfsmanna var á 
Íslandi og hluti í 
námsferð í Brighton 

14. apríl 2022 
(skírdagur) 

Heill dagur Heimsókn í Reflections 
Nursery School, 
vinnustofa, 
skoðunarferð og 
umræður.  

Námsferð í Brighton 

Símenntun 

Markmið er að allir starfsmenn leikskólans sæki símenntun samhliða starfi sínu til hagsbóta fyrir 

leikskólastarfið. Símenntun starfsmanna er ein af forsendum framfara, þess vegna þurfa allir að taka þátt 

í símenntun sem miðar að því að bæta árangur skólastarfsins. Leitast er eftir því að skilgreindar þarfir 

skólans og sérstakar óskir starfsmanna um endurmenntun fari saman.  

Innra mat 

Innra mat til foreldra var sent út þann 25. 4. 2022 og var opið til og með 1. maí 2022. Matið var sent til 

49 foreldra/forráðamanna og af þeim svöruðu 15 manns, eða 30,61% svarhlutfall. Umbótaáætlun upp úr 

þessu mati verður í starfsáætlun fyrir skólaárið 2022 – 2023.  

Innra mat til starfsmanna var einnig sent út til starfsmanna þann 25.4.2022 og var opið til og með 1. maí 

2022. 6 af 9 starfsmönnum leikskólans svöruðu könnuninni eða 66,67%. Niðurstöður 

starfsmannakönnunar verða birtar í starfsáætlun leikskólans fyrir skólaárið 2022 – 2023.  

Umbótaáætlun 2021 – 2022 

Í starfsáætlun fyrir skólaárið 2021 – 2022 er umbótaáætlun sem unnið var að í vetur. Fyrstu þrjú 

markmið sem eru talin upp hér að neðan eru málefni sem komu upp í foreldrakönnun, hin sex komu 

fram í starfsmannakönnun. Fyrsta markmið umbótaáætlunarinnar var að hafa starfsmenn frá hvorri 

deild í lokun. Það gekk vel að uppfylla það í vetur og vonandi getum við haldið því áfram næsta ár, en 

það veltur að hluta á því að nægt starfsfólk sé starfandi í leikskólanum. Annað markmið var að bæta 

upplýsingastreymi frá leikskólanum, þar sem það þótti ábótavant. Það tókst ekki nægilega vel í vetur að 

uppfylla þetta markmið og það verður þar af leiðandi aftur á næstu umbótaáætlun. Þriðja markmið var 

að kynna nýja starfsmenn betur, við höldum áfram að reyna að gera betur.  

Í starfsmannakönnun frá 2021 – 2022 kom fram að starfsfólki liði ekki nógu vel á vinnustaðnum ásamt 

því að starfsfólki þótti samskipti við aðra erfið. Mikið hefur verið unnið með þetta í vetur og eru allir 

starfsmenn sammála um að mikið vatn hefur runnið til sjávar í þessum efnum og almennt er starfsfólk 

mjög ánægt með vinnustaðarmenninguna og samskipti innanhúss. Þriðja markmið umbótaáætlunar - 

innar var að efla sjálfstæði barnanna og þar hefur verið lagt upp með að starfsfólkið sé meðvitað og grípi 

tækifærin þegar þau gefast. Það hefur gengið vel á flestum sviðum, en við getum alltaf gert betur. Fjórða 

markmið áætlunarinnar var að samræma vinnuaðferðir og að starfsfólkið viti til hvers er ætlast af þeim. 

Við unnum mikið með þetta í upphafi skólaársins og settum niður skýra verkaskiptingu og bjuggum til 

dagskipulag saman svo allir vissu hvað þeir ættu að gera. Þetta þurfti að slípa saman, en hefur gengið 

ótrúlega vel eftir að allir vöndust þessu vinnulagi. Fimmta markmiðið var að nýta betur leiksvæðið 

innandyra. Það hefur gengið mjög vel og starfsfólkið verið mjög úrræðagott hvað varðar að nýta 

leiksvæðin betur, ásamt því að skipta börnunum upp í smærri hópa og minnka hávaða innanhúss. Sjötta 

og síðasta markmiðið var að nýta nærumhverfið betur. Það hefur gengið nokkuð vel þrátt fyrir Covid19 

hömlur í vetur, en við höldum ótrauð áfram í að gera betur.  



Ársskýrsla Mánalands 2021 - 2022 
 

8 
 

Foreldrasamstarf 

Gott samstarf foreldra/forráðamanna og leikskóla er forsenda fyrir árangursríkri dvöl og góðri líðan 

barnsins. Samstarf foreldra og leikskóla þarf að byggjast á gagnkvæmri virðingu, trausti og opnum 

samskiptum, Daglegar upplýsingar um barnið heima og í leikskólanum eru nauðsynlegar því að oft geta 

lítil atvik í lífi barnsins, valdið breytingum á hegðun þess. Áhersla er lögð á að foreldrar og starfsfólk 

leikskólans mætist á þessum forsendum og er það góður farvegur fyrir öll mál sem snerta velferð barna. Í 

venjulegu árferði eru foreldrar ávallt velkomnir í leikskólann til þess að taka þátt í því starfi sem þar fer 

fram, í samráði við starfsfólk. Við bjóðum foreldra sérstaklega velkomna á kynningarfund að hausti, á 

foreldrafundi, í einkasamtöl, foreldrakaffi, sumarhátíð og margt fleira.  

Foreldraráð 

Samkvæmt 11. grein laga um leikskóla nr. 90/2008 skal kjósa ár hvert í foreldraráð að lágmarki þrjá 

foreldra. Hlutverk foreldraráðs er að gefa umsagnir til leikskólans og fræðslunefndar (sbr. 4. gr. laga um 

leikskóla, 2. msgr.) um skólanámskrá og aðrar áætlanir er varða starfsemi leikskólans. Ráðið fylgist einnig 

með framkvæmd skólanámskrár og annarra áætlana innan leikskólans og kynningu þeirra fyrir 

foreldrum. Foreldraráð hefur umsagnarrétt um allar meiri háttar breytingar á leikskólastarfi. Ráðið setur 

sér starfsreglur og starfar leikskólastjóri með ráðinu. Fráfarandi foreldraráð skipa:  

 Sara Lind Kristinsdóttir 

 Þorgerður Gísladóttir 

 Kristrún Friðsemd Sveinsdóttir 

 Þráinn Ársælsson (varamaður) 

 Þórdís Erla Ólafsdóttir (varamaður) 

Foreldrafélag 

Í foreldrafélagi leikskólans eru allir foreldar barnanna í leikskólanum. Markmið félagsins er að efla tengsl 

foreldra og starfsfólks, auka þátttöku foreldra í starfi leikskólans og tryggja velferð barnanna. 

Foreldrafélagið innheimtir gjöld til að fjármagna skemmtanir og viðburði á vegum félagsins. Þeir 

viðburðir sem foreldrafélagið stendur fyrir í eðlilegu árferði eru, aðventukaffi og sumarhátíð leikskólans. 

Þá sér foreldrafélagið einnig um að kaupa jólagjafir til barnanna frá jólasveinunum sem koma á árlegt 

jólaball leikskólans. Í vetur féll aðventukaffið niður vegna Covid19 en sumarhátíðin var haldin þann 16. 

júní 2022 og heppnaðist hún mjög vel þar sem flestir foreldar barnanna sáu sér fært að mæta. Stjórn 

foreldrafélags líðandi skólaárs skipuðu: 

 Brynjar Ögmundsson 

 Árný Hlín Sigurðardóttir 

 Kristina Hajniková 

 Þráinn Ársælsson  

 Hamsa Arnedo Moreno 

 Eva Árnadóttir (varamaður) 

 Þórey Richardt Úlfarsdóttir (varamaður) 

Túlkaþjónusta fyrir foreldra 

Til að foreldrar geti gætt hagsmuna barna sinna og gagnkvæm upplýsingarráðgjöf milli foreldra og 

leikskóla sé greið er foreldrum, sem ekki tala íslensku eða tala táknmál, boðið að fá túlkun á 

upplýsingum sem eru taldar nauðsynlegar vegna þessara samskipta.  

Öryggismál 

Slys á börnum eru skráð á þar til gerð eyðublöð og geymd í ákveðinni möppu á skrifstofu leikskólastjóra. 

Mest var um minniháttar slys að ræða sem kröfðust ekki neinnar eftirfylgni en einu tilviki var barnið 

tekið til læknis til frekari athugunar. Engin slys urðu á starfsfólki í leikskólanum.  

Ofnæmi, óþol 

5 börn í leikskólanum eru greind með ofnæmi eða óþol, þar af 1 barn með bráðaofnæmi. Öll eru með 

læknisvottorð vegna þessa. Það gerðist of oft að maturinn innihéldi efni sem veldur bráðaofnæmi. Það  

barn fær mat við hæfi, en það gerðist of oft að það væru bara reddingar í eldhúsinu svo þetta barn fengi 

líka hádegismat. Það lagaðist eftir því sem leið á vorið og með auknu samtali um málefnið.  

Eftirlit 

Árlega kemur Heilbrigðiseftirlitið í heimsókn til okkar og fer yfir leikskólann og útisvæðið okkar. BSI á 

Íslandi aðalskoðun um öryggi leikvallatækja og leiksvæða kemur einnig til okkar á ársfresti og tekur út 

leikskvæðið okkar. Allar bilanir á húsnæði og leiksvæði er varða öryggi eru tilkynntar eins fljótt og auðið 

er og brugðist við þeim.   

Viðburðir 

Viðburðir í leikskólanum á skólaárinu voru eftirfarandi: 

 Jólaball leikskólans 

 Þorrablót 

 Dagur leikskólans 

 Öskudagurinn 

 Útskrift elstu barna 

 Sumarhátíð leikskólans 

Útskriftarferð 

Að venju var byrjað á að fara á einkabíl að þessu sinni út að Skógasafni þar sem safnið var skoðað, leikið 

úti og borðað nesti. Það viðraði mjög vel þennan dag og þegar börn og starfsfólk kom aftur til Víkur fóru 

þau á Halldórskaffi að borða hádegismat. Frábær dagur í alla staði og það sem mestu máli skipti, 

útskriftarbörnin okkar ánægð með daginn sinn.  

Dagur leikskólans 

Dagur leikskólans var með fábreyttu sniði þetta árið vegna Covid19. Myndir voru teknar af listaverkum 

barnanna og settar á facebook hóp leikskólans svo foreldrar sæju hvað var búið að vinna með í vetur.  

Samstarf við tón – og grunnskóla Mýrdalshrepps 

Elstu nemendur fara í grunnskólann síðasta leikskólaárið sitt. Það er misjafnt eftir aðstæðum hvernig 

skólasamstarfinu er háttað. Það hefur verið frá því að fara einu sinni í viku frá síðla hausti, en líka byrjað 

á vorönn og þá oftar í viku en jafnframt var einn hópur tekinn upp í forskóla þegar erfitt var að manna 

leikskólann og því er samstarfið mjög gott á milli þessara skóla. Nemendur hafa farið með kennara úr 

leikskólanum og eru með kennaranum sem mun svo taka við þeim í 1. bekk að hausti. Því skapast góð 

tengsl við kennarann og þau þekkja hann því vel og skólahúsnæðið þegar þau hefja skólagöngu sína. Þau 

hafa verið að fara með 1. - 2. bekk í listastofuna, íþróttatíma, bekkjatíma, þau heimsækja bókasafnið, 

borða hádegismat og verið með í frímínútum. 

Leikskólinn fékk Hjördísi Rut, kennara 1. bekkjar í heimsókn tvisvar sinnum í vetur til að koma og vera 

með Lubbastundir í leikskólanum. Það gekk algjörlega vonum framar og mikil ánægja með framtakið.  

Mjög gott samstarf er við Tónskólanum en við förum tvisvar í viku þangað til að syngja og stundum fá 

nemendur líka að prufa hljóðfærin og starfsmenn leikskólans sem kunna á hljóðfæri eru virkjaðir til 

þátttöku. Þar læra nemendur lög og vísur ásamt heiti yfir hljóðfæri. 



Ársskýrsla Mánalands 2021 - 2022 
 

11 
 

Félags – og skólaþjónusta 

Félags – og Skólaþjónusta Rangárvalla – og Vestur – Skaftafellssýslu sér um stoðþjónustu leikskólans og 

nærliggjandi sveitarfélaga. Þar hefur leikskólinn aðgang að leikskólaráðgjafa, sálfræðingi, 

talmeinafræðingi og annarri aðstoð sem á þarf að halda.  

Leikskólaráðgjafi veitir ráðgjöf til leikskólastjóra, leikskólakennara og annars starfsfólks leikskólans, bæði 

um inntak og skipulag í þeim tilgangi að efla skólann í starfi. Leikskólaráðgjafi veitir ráðgjöf og stuðning 

varðandi líðan, náms – og þroskastöðu, félagsfærni og hegðun. Einnig situr hann í teymum um málefni 

einstaklinga og aðstoðar við gerð einstaklingsnámskráa barna með sérþarfir, eftir óskum þar um.  

Mat á skólaári síðasta árs 

Skólaárið hófst í ágúst og fljótlega varð ljóst að það stefndi í það sama og árið áður varðandi Covid19. 

Það setti ýmsar skorður á starfið en sem betur fer herjaði Covid bara um það bil 2 – 3 vikur á börn og 

starfsfólk, við erum afskaplega þakklát fyrir það og þakklát foreldrum góðu samstarfi á þessum erfiða 

tíma hvað varðar heimsendingar. Haustþing leikskólakennara og Menntadagur Skólaþjónustunnar fóru 

fram á TEAMS. Skipulagsdagar vetrarins fóru í að skipuleggja starf leikskólans, en hluti af hópnum fór í 

námsferð til Brighton sem áætluð var árið 2020.  

Við metum einnig starfið í leikskólanum með fjölbreyttum hætti. Starfsmannafundir eru haldnir einu 

sinni í mánuði og þar er sífellt verið að meta og þróa starfið. Foreldrasamtöl voru haldin 2x yfir skólaárið. 

Elstu börnin okkar fá líka að láta sínar raddir heyrast og þau fá að taka svokallaða broskallakönnun.  

Innra mat 

Foreldra – og starfsmannakönnun 

Foreldrakönnun var send út þann 25. apríl og var hún opin í 6 daga. Hún var send út á 49 manns og 

svarhlutfallið var 30,6%. Sett eru markmið til umbóta, aðgerðir til umbóta, tímaáætlun, ákveðnir 

ábyrgðaraðilar, hvernig er staðið að endurmati og viðmið um árangur. Starfsmannakönnun var einnig 

send út þann 25. apríl og var líka opin í 6 daga. Allir starfsmenn svöruðu nema 1. 

Umbótaáætlun 

Í starfsáætlun fyrir skólaárið 2021 – 2022 var sett inn umbótaáætlun. Unnið var með að hafa starfsmenn 

frá báðum deildum í opnun og lokun. Þá hefur einnig verið unnið að því að bæta hvernig við kynnum 

nýja starfsmenn til starfa, nú er mynd af viðkomandi sett inn í facebook hóp foreldra svo allir foreldrar 

hafi tækifæri á að sjá viðkomandi. Farið var í markvissa vinnu með að bæta líðan og samskipti 

starfsmanna innanhúss. Það gekk mjög vel og starfsfólki fannst það ekki vera útbrunnið þegar það fór í 

sumarleyfi. Einnig bættum við um betur í að nýta bæði leiksvæði innandyra ásamt nærumhverfinu okkar.  

Húsnæði og viðhald 

Á þessu skólaári var að mestu almennu viðhaldi sinnt. Rakaskemmdir voru lagaðar, deildar 

endurskipulagðar, nýr sandur var settur í sandkassann og skrifstofa leikskólastjóra var færð til innanhúss. 

Undirbúningsherbergi var breytt svo sérkennslan kæmist fyrir þar líka.  

Lokaorð 

Annasömu skólaári er lokið og má með sanni segja að ávallt eru næg verkefni þegar kemur að starfsemi 

leikskóla. Skólaárið gekk mjög vel í heild sinni og allir starfsmenn ánægðir með veturinn í heild sinni. 

Starfsmannavelta hefur farið niður á við og er kominn nokkuð góður kjarni í frábæra starfsmannahópinn 

okkar. Við réðum inn einn leikskólakennara með leyfisbréf, einn háskólamenntaðan starfsmann með 

kennarapróf frá sínu heimalandi og svo fengum við einn almennan starfsmann til okkar. 

Starfsmannahópurinn okkar er því orðinn töluvert menntaður og við njótum virkilega góðs af. Ég vil 

þakka öllu frábæra starfsfólki leikskólans fyrir gott samstarf síðasta vetur. Hópurinn vann vel saman og á 

hrós skilið fyrir samvinnu, útsjónarsemi og gleði. Starfið okkar gengur ekki nema allir gangi í takt og það 

gerðum við svo sannarlega í vetur. Við viljum líka þakka foreldrum fyrir frábært og farsælt samstarf 

síðasta vetur.  

Við stóðum hins vegar ekki ein í öllu og vil ég þakka fyrrum sveitarstjóra, Þorbjörgu Gísladóttur fyrir gott 

samstarf, Ívari Páli fyrir að vera alltaf til staðar í tölvumálum leikskólans og áhaldahúsinu fyrir að hjálpa 

okkur í hvert einasta skipti sem okkur vantar aðstoð. En stærstu þakkirnar fá Halldóra Guðlaug, 

leikskólaráðgjafinn okkar, og Skólaþjónusta Rangárvalla – og  Vestur – Skaftafellssýslu fyrir að vera til 

alltaf til staðar.   

 

Bergný Ösp Sigurðardóttir, leikskólastjóri Mánalands 

Vík, 3.10.2022 

 


